
Ирхи хĕвелпе уй-хире тăрса тухрăм

Ĕçлейĕп-ши, терĕм эп, шăрăх чухне.

Чăнах та, хĕвел аниччен утă пухрăм

Чăмма та юрать халь Пăтавăш шывне.



Пăтавăш шывпе пĕвĕме эпĕ çурăм,

Тасатĕ-ши, терĕм, ĕçри тусана.

Чăнах та, тасалчĕ тарланă çан- çурăм,

Халь акĕ курма та юрать тусăма.



Хут купăсăм ман каçпа йĕрчĕ, хурланчĕ,

Илтейĕ-ши, терĕм, савниçĕм ăна.

Чăнах та, вăл илтрĕ, çума тухса ларчĕ.

Халь ак чĕрере вутлă туйăм кăна.

